АЯЗБЕКОВА Бағдагүл Сайлауқызы,
Б.Момышұлы атындағы №6 мектеп-гимназиясының қазақ тілі мен әдебиеті пәні мұғалімі.
Түркістан облысы, Жетісай қаласы

«ҒАСЫРЛАР БОЙЫ АРМАН ЕТКЕН ЕГЕМЕНДІК – ҚАЗАҚТЫҢ БАСЫНА ҚОНҒАН БАҒЫ» ДЕГЕН ТҰЖЫРЫМДЫ ДӘЛЕЛДЕП ЖАЗЫҢЫЗ

Тәуелсіздік – бұл халық, ұлт ретінде сенің еркін, еңсең жоғары, уайым-қайғысыз өмір кешуің. Тәуелсіздікпен бірге халқымыздың ұлттық дәстүрлері, дініміз бен тіліміз, яғни рухани мұрамыз қайта оралды, өлгеніміз тірілді, өшкеніміз қайта жанды.
Елбасы «Еліңнің ұлы болсаң, еліңе жаның ашыса, азаматтық намысың болса, қазақтың ұлттық мемлекетінің нығайып көркеюі жолында жан теріңді аянбай жүріп еңбек ет. Жердің де, елдің де иесі екеніңді ұмытпа»,-дейді. Қазақ елі ғасырлар бойы арман еткен егемендікке қалай қол жеткізді?
Менің ойымша, ғасырлар бойы арман еткен егемендікті қазақтың басына қонған бағы, астына орнаған тағы деуге болады. Оған дәлел ретінде тарихқа көз жіберетін болсақ, Тәуелсіздік - 1986 жылғы Желтоқсан оқиғасында алаңға шыққан жастардың ерік жігері, ең алдымен барша қазақ халқының арман мұратының тарих сахнасында салтанат құруы. Кеңес Одағы, Патша дәуіріндегі тәуелсіздікке деген ұмтылыс халықтың едәуір бөлігінде қалыптасты. Біз бірнеше жүз жыл отаршылдықтан кейін ХХ ғасырдың аяғында, еңсемізді көтеріп, аяққа қайта тұрып, қайта жаңғырған мемлекетпіз. Тәуелсіздік азап пен төзімнің, халықтың сан ғасырлар бойы еркіндікті аңсаған шыдамының өтеуі. Себебі Тәуелсіздік бабаларымыз аңсап кеткен, біздің қолымыз жеткен Тәңірден келген Тәтті сый.
Қазіргі Қазақстан – егемен, демократиялық, зайырлы, құқықтық және әлеуметтік мемлекет. Әрине, бізге қайда ұмтылу бар. Ғылымды дамыту, ауылдарды көтеру, жемқорлықты жою керек.  Отыз үш жылда еліміз көптеген жетістіктерге жетті. Осыдан отыз үш жыл бұрынғы Қазақстан мен бүгінгі Қазақстан адам танымастай өзгеріп, биік белестерді бағындырып, дамыған елдермен бірдей дәрежеге жетіп келеді. Артқа тастаған отыз үш жылдың ішінде не жасадық, не атқардық деген сауал туса, тізбектеп сөзбен айтып жеткізу мүмкін емес. 
[bookmark: _GoBack]Сөзімді қорытындылайтын болсам, елбасымыз Н.Ә. Назарбаевтың "Мырзашөл – оңтүстіктің жүрегі" деп бекер айтпаса керек. Шөл далада бақ орнатып, зәулім сарай салғызған Мақтаралдың халқы да, жері де күннен күнге жайнап, гүлденіп келе жатқан жайы бар. Мен өз елімді, туған жерімді жақсы көремін. Еліміз аман, жұртымыз тыныш, Тәуелсіздігіміз мәңгі болсын, ағайын!
